
. TXIAKO .
Txiako Iokanatsopatakiti

I Nota Txiako. Teoso nitiri nitxaua. Apiananiri
Xesosi Kristo nitiri nitxaua apaka. Nidkatsopatari
ia adtsopa hitemoni, Xoteoakori tosi nirimanetx-
imoni Xesosi sdkire auidkanimoni. Hite iarikape
ikinika itixiti.

Ereékai hite.

Auidkori Ataerekatiko

2 Nitariakori, ikini sereti maerekati apokasaaki
hitemoni, hienenikako, kotxi ikara ataerekatai hite.
3 Kotxi himarotari hdauidkiti ataerekatikosaaki,
hitaparaxinireritika hdua. Himiteenekari imakinika
himisiritiko hipoxokoniritika. 4 Ininid imakinika
himiteenekasaaki, hixinikakiti, hisakire, hikamakiti
pakini erekari. Kona apikomoni pinireka ereka
pinini fkapani.

5 Himarore mauakanisaaki, hamanadari Teoso
imarore isikinii ikapani. Ininid isikaiko hite
hamanadkiti. Itori Teoso sikakiti ikinimanemoni.
I Isdpaka ate atipirika aamanainiri iua. !Itxitai.
Isikapitikari hamanadkiti. 6 Hamanadkasaakiri,
hauikariko Teoso sikinii hamanaadkiti. ! Erekari
hixinikiniri:  “Atxiiti iua sikano namanaakiti.
Atxiiti kona isikano namanaakiti.” Ikara atoko !
hixinikape. Ikara atoko xinikakari, tsakati potxoari
uinitikiri atoko itxa. Itima anikari tsakati itano,
eereka ixitika. Kakiti ikara atoko inakari, ati Oti
auikari Teoso sakire, ati oti kona auikari Teoso
sakire. Itxadpota. 7 Kakiti ikara atoko inakari kona
xatiki apakapari Apiananiri sidkiti, 8 kotxi ipi

ixinikakiti aua, ininid apanakini !auikari isdkire
ikamakiti tikane.
Matiiti, Katiiri Pakini Poxokoniuatini

9 Pite aitari Teoso sakire auidkarii, atxiiti poidori
pitxaua, iuaritika pipoxokoniuatako, kotxi Teoso
txikitakai pite apiari pininiua. 10 Pite katiirii,
pipoxokoniuatako, kotxi Teoso kamapoidotakai
pite, kotxi katimari pixipokini adui katimari
xipokini atoko. 11 Atokatxi kanikasaaki, kapatakari

itxaua. Iuasaaki katsotati txiaroka. Iiui katxaka.
IErekaikaro. Iua atokokana kakiti katiiri xipokini.

Paitiki ipinako, ininid itakanapariko imakinika
itii, iparika pakini.

Misir‘ikar‘etxi]\ﬁteenekalgani~ o
12 Teoso takari erekari Kkakitimoni imisiritiko
miteenekakarimoni, Teoso sdkire matakanapakati-

moni. Ikinipoko imiteenekasaaki, Teoso txikitakari
iua atipirika auini Teosokata. Apiananiri sikaene-
tari ikara iua tiretakanimoni.

13 Pinirekasaakiri maerekati pikamini, kona
pitxapiri: “Teoso sikanireGtano maerekati
nikamini,” kotxi Teoso kamanireotiko maerekati
ikamini ikapani ! auari. = Apaka kona Teoso
sikanireotari kakiti maerekati ikamini ikapani.
14 Kakiti sikaniredtadka maerekati ikamini, kotxi
jua ito nireékiti kosekari iua maerekati ikamini.

Iuasaaki iteene inirekari inireékiti ikamini.
15 Maerekati piito nireékiti pikamakasaaki,

maerekati itxaua. = Ininid eereka maerekati
pikamapika. Eereka iua maerekati txikitakari

pixinire ipinini.
16 Nitariakori nota tiretakini, kona hauiritapiri
ati misirienetinii. 17 Ikinipoko sikakori erekari

atdo inakari, iaxitikiri itxaua. Airi sikakiti
ikara. ITuara kamari atokatxi, kasiri, i0riki pakini
ponikini. ITua atipirika kamari erekarinoka. Kita,
uatxa, katana pakini, iua atokotxikana airi Teoso.
18 Aponanid iuaikana adkixinire€, Kkotxi aduikari
iua sdkire. Iua nirekari aponaniini ikara atoko.
Teoso kamari ikinipoko. Ikamakini, merepanika
iuaikana ponanidkani, atxaua ate.

Teoso Sakire Kipitiko Pirena

19 Ininid nitariakori nota  tiretakini,
iteene himixinikariko ati sakire. Eereka
iteene hixinikariko hikenakotakiti, hisdkirauatini
apisapanika. Katima ! hitxape hinaiatiniua.
Hinaiatiniua apisa hixinikariko hikamakiti tikane,
20 kotxi kakiti omandkarauatakasaaki, ! ikamari
atdo inakari Teoso panidtakiti iadka. 21 Ininid
hokariko ikinika maerekati hakixinire txikotakari.
Hitakanapariko ikinipoko maerekati. H&auikariko
Teoso sakire hakixinireé takakori. Himarotariko
iuanoka makatxakiniri himaerekani.

22 Teoso sdkire akenakotakanani atxa, !
hitxape. Hikamariko isdkire iadka apaka.
Teoso sakire kenakotakani makamakaniari
ipanidtakiti, ninoaka misirienetaua. 23 Teoso
sakire kenakotakari makamakanidri isakire
iadka, kiki atakadrid atamatoOtakari atoko itxa.
24 Tua itod atamataka atoko, isa. Iuasaakipeka

imaxinikaretoGtapekaua. Isandka ! ixinikaika.
25 Tkinika Teoso panidtakiti erekari. Maerekati
kamakani iaxirikakoni atoko. ! Iposotarina

erekari ikaminina. Ininid kakiti kamakasaakiri
Teoso paniatakiti, Teoso panidtakiti sikakari kakiti
erekari ikamini kapani. Kakiti iteene imarotiniari
Teoso panidtakiti, imamaxinikaretakanidri, atipirika

ikaminidri, ininid Teoso takari erekari iuamoni,
ikamakitimoni.

26 Kakiti sdpiretinidri: “Nota auikari Teoso
sakire. Nikamari iua sakire iadka,” txamari kakiti
nini iauite atoko itxa. !Iposotari iotokakiniri
maerekati isdpiretini. Iuaka misirienetaua.
Iua auidkiti na atdo. Ikamakiti na atdo apaka.
27 Kakiti auiadkiti atdo inakari auakasaaki,
ikamakiti atdo inakari auakasaaki, airi Teoso
apokaerekatari. Iua kakiti kamari ia atoko:
Itiretana imendkariakori, tikinitakoni pakini, kotxi
mauarenininoa. !Auiritariikorapokoriti maerekati
txikotiniri iua akixinire.

2

Hipaxitana Ikini Kakiti

1 Nitariakori, Xesosi Kristo aduite Apiananiri
itxaua. Iua sakire atdo auidkani hininidua,
ininid hipaxitariko ikinimane kakiti. ! Apakata
hipotxitakininani hitiretini. 2 Maxinikariko. Atxiiti
hépotiitakasaakiua, kiki apoka eremakari. ITuakokia
aneo oro kamakoro aua. Apaka iuasaaki apoka
ati kiki matiiti. Kitxakari iméka. 3 ! Apakata
hipaxitiniri eremadkarinoka. Hisdpiretinidri: “Uai
iitopanatxi ereri nopini piitopdka,” pitxari.
Txamari hisdpiretari matiiti: “Ikirad pitima.”
Atxiiti hisdpiretari iua: “Uai ixiti nikiti takote
piitopdka,” pitxari. Ikara atoko hikaminid, !
apakata. 4 Ikara atoko hikamakasaaki, hixinikari
katiiri apiaerekatini, matiiti poido ereka inini.
Iuasaaki hixinidkiti na atdo itxaua. Hakixinire
maerekati itxaua.

5 Nitariakori nota tiretakini, hikenakotariko
nisdkire. Teoso mereépekari matiini korapokoriti

auakani isdkire iteene auikinina Tkapani.

Ininid ninoa Teoso tiretakani sariko Teoso
auitetxi ininidtadua. Ikara isikaenetapeka iua

tiretakanimoni. ¢ Txamari hite kona paxitana
matiini. !Apakata. Katiirinira misirienetai hite.

Ninoa anikai hite kakiti misiritiko mereékanimoni,
7Ninoa katiirini misdkirepiretari Teoso. Peerekari

iua udka, iuaritika ninoa kona paxitari iudka.
Ninoa misdkirepiretakiti nakitiakori hitxaua hite.

8 Kitxakapirika Teoso sdkire iBkatsopatakori txari:

Piteka pitiretiniua atokokanera, pitiretanako pite

takote auakani. _ N .
Ikara ikinimane auite panidtakiti hikaminid,

hikamari atdo inakari. = 9 Hitiretinidri
hipotxitakininani, maerekati hikama. Ikara

Teoso panidtakiti oerekai maerekati kamakani
hininidua. 10 Ikinika Teoso panidtakiti hikamini4,
txamari atinoka Teoso panidtakiti himakamakania,
ininid ikinika ipanidtakiti makamakani atoko
hitxaua. 11 Teoso txari:

Kona pisirikape pitanoro minakotokatika.

Apaka itxari:

Kona pokaniuatape.

Atxiiti kona pisirika pitanoro minakotokatika, txa-
mari pokaniuata, ininidkara ! pikamari ikinika
Teoso panidtakiti. Atika Teoso panidtakiti pimaka-
makanid, !apakata. Ikara atoko ininid, Teosomoni
maerekati kamakari pitxaua.

12Teoso sakire iadka akaminid, aposotari erekari

akamini. Opoikakoni atoko atxaua. Maerekati

I imaikaikaua. Ininidkara atdo hisakirauatako.
Atdo inakari hikamako, kotxi Teoso kamariko

hitemoni isdkire iadka. 13 Himaamonikakanidri ati,

Teoso kona amonikai hite. Imereéri himisiritiko.
Apiaerekata hiamonikiniri ~&ti, = maerekati

ikamakasaaki. Poido erekari himisiritiniri iua
imaerekani xika.

Kadakiti Sakire, Kakiti Kamakiti Pakini Pirena
1_4 Nitariakori, kékiti txari: “Nota Teoso sdkire
auidkari nitxaua,” itxamari, ! ikamari Teoso

nirekadkiti. Atauako iua auikari Teoso sdkire?
Atauako, iua sdkire posotari imakatxakiniri

imaerekani Teosomoni isini ikapani? Konapitini.
15 Atxiiti hitari, atxiiti hitaro Teoso sdakire
auidkani imdkana ! auari.  Atxiiti nipokori !
auari ninoamoni. 16 Juasaaki atxiiti hitxana:
“Hisipiniikaua, erekaxinire hinini. = Kamakaiko.
Iteene hinikako,” hitxana atxiiti. Txamari iuasaaki
makatxi ! hisikana, nipokori !hisikana. Ikara atoko
hikaminid, ! apakata hikamakiti.  His8kirenanira
hisikinid, ininid maxikatiika hisapiretakiti. 17 Atxiiti
ikara atoko atxa. Asapiretari aduikiniri Xesosi
sakire. Txamari kona akamari ipanidtakiti. Ikara
atoko aninid, asdkire kona itxa. Aduiakiti sakiretxiti
ipinakari atoko itxa. !Kakamareri iua.

18 Kakiti atxiiti txari: “Pite auikari Teoso sakire.
Nota parikauata Teoso Tkapani.” Piposotari atxiiti
poerekinino pauidkiti, Teoso panidtakiti pimaka-
makanisaaki? Kona piposota, kotxi atdo pauiakiti
lauari. Notapekana, nota posotari noerekiniri
nisdkire nauidkiti nikamakitid Teoso paniatakiti
nikamakasaaki. Ikara atoko nininia, kakiti imaro-
tapitikari atdo nauikiniri Xesosi sakire. 19 Pite
auikari atinani Teoso auini. Ininid erekapitikari
pauikakiti. Txamari ikara !imakatxakari pi-
maerekani Teosomoni pisini ikapani, kotxi Sa-
tanasi nitiriakori apaka auikari atinani Teoso

auini. Iua xika ninoa titinanaka ipikarauatinidna.
Ninoa imarotari ati 6ti ixipokinina.

20 IKiikitei pite. Pinirekatari noerekinii lapakata
pisdkireé pauikiniri Xesosi sdkire, iua panidtakiti
ia0ka pimakamakanisaaki. Iuasaaki pisdkire na
atdo. Ipikari atoko itxa. 21 Maxinikariko ate apika
atokirini, Aprado. Kitxakapirika isikasaakiri
amarite Isaki inakori Teosomoni sikakori
takikodtad, iuasaaki Teoso apokaerekatari
ikamakiti, kotxi ikamakiti oerekari Teoso, iua
auikiniri isdkire, ininid Teoso kamaerekatari iua.
22Ininig himarotari atdo iua auikiniri Teoso sakire.

Ikamakiti oerekari isdkire atdo inini. Hixinikari
iua. Atdo ikamari Teoso panidtakiti, ininia atéo

iua auikari Teoso sdkire. 23 Ininid Teoso sakire

i0katsopatakori apokapeka. Itxari:

Aprado auikari Teoso sdkire, ininid Teoso
txikitakari iua atdo inakari ikamini, Teoso
apakapiniri Tkapani.

Ininid iua akiritadka Teoso moianari. 24 Ininidkara

ia himarota. Teoso kamaerekatari kakiti
akixinire isdkire iaOka ikamakasaaki. Kona

Teoso kamaerekatari Kkakiti &kixinire, isdkirenoka
auakasaaki. Inirekari atamatiniri kakiti parika
apaka.

25 Ato atdo Teoso sikire auidkaro nisdpiretai hite.
Kitxakapirika kanokarero Haapi inakoro aua.
Teoso kamaerekatari oa akixinire, kotxi oa apaka-
pana Xosoee iokanatakini otixine apokasaakina.
Oadpoko okipatana ninoa. Iuasaaki oa oerekana
ati kimaporiti imitekinina Tkapani.

26 Kakiti 1tod ixinire mauakanisaaki, iua
ipipe. Iua !kakamareri. Ininid iua atokokana
iua sdkire iua auidkiti ipinakari atoko, erekari

imakamakanisaaki. Iua auidkitinani, isdkirenani, !
imakatxakari imaerekani.

3

Kakiti Nini Pirena

1 Nitariakori, ! apakata itori hite Teoso
sakire oerekakani hininiua, kotxi ate Teoso
sakire oerekakani maerekati akamakasaaki,
apiata Teoso misiritaua ate. 2 Amakinika ate
kerokapanikari. Kakiti makerokakanidri isdkire,
ininid erekari iua. ! Auiritari iito kaminiri
maerekati.

3 Anirekasaakiri kavaro Kipitiniri anireékiti,
atakari inamad metaoke ipiridketakari. Ininid
iuasaaki ikamariko anireékiti. Ia metaoke
axapitikeri, iuaritika aposotari akakiriokiniri
kavaro, ininia isari anirekinimoni.

4 Apaka hixinikaroko maporo. Maporo mitaro.
Itima kataparari anikaro. Maporo oerekakire
axapitiki, iuaritika kakiti kakiriokaro maporo
oerekakireé, ininid maporo sari kakiti nirekini-
moni.

> Jua atokokana, aitod auakari anini apaka
axapitiki, iuaritika iposotari iteene maerekati
ikamini. Hixinikariko. Xaminaminiki axapitiki,
iuaritika iposotari iotikiniri itori kikio. 6 Iua
atokokana ninitxi. Xamina tirinakari atoko itxa,
ininid kona erekari. Maerekati ninitxi sapiretakiti.
Iarika kakiti xinireé ikinika, xamina itopa iarikini
atoko. Ininid iua maerekatinoka itxa, ininia
ikinipoko ikamakiti maerekatinoka. Maerekani

misiritikodtad Tkari itxa asakire maerekati. Xamina
tirinakari iuvaatadkiri atoko itxa asakire maerekati.

7 Kakiti piratari ikini sereti kaxipiri itopakiri,
kotipiriki, imini, iad auakari pakini. Itori kakiti pi-
ratapeka. 8 Txamari ninitxi paneenamari. Kakiti
I iposotari imikapiritiniri inini. Kona ikamari
anireékiti. Imini katsiiri atoko itxa. Imini tsii poso-
tari okiniri kakiti. [ua atokokana, kakiti sdpiretakiti
posotari okiniri kakiti.

9 Anini posotari isdpiretiniri erekari airi
aduitemoni. Apaka iposotari maerekati isdpiretini
kakitimoni.  Ikora atoko ! erekari, kotxi Teoso
kamari kakiti iuaka atoko inakari Tikapani.
10 Anamad potorika erekari, maerekati pakini.
Nitariakori, ia koketakori na atdo. ! Apakata.
11 Amomo ! oposotari dparad ponikodri, posidri
pakini otxikitakini. 12 Nitariakori, atauako
madaka mina iritari idpeta? Atauako iOpeta mina
iritari mdka? Konapitini. Apaka amomo &aparad
ponikodri ! auari 8parad maxidri pakini. Iua
atokokana kakiti sdkire. !Apakata kakiti ati Oti
isdkire ereka inini, ati 6ti isdkire maerekati inini.

Imaroretxi Pirena

13 Kiripa kimaroreri hite sauaki auakari?

Kakiti atdo kimaroreri inakari, oerekari imarore

ikamakiti erekari ikamakasaaki. = Erekari
ikamakasaaki, !iuikaua, kotxi atdo imaroretxi
auinia kakitimoni, ! auiritari iua Iiuikiniua.

14 Txamari pinikatinidri xikoretxi papixiri
pakixinire€, piteka nireékitinani pinirekinia
pakixinire€, kona pitxape: “Kimaroreno nota.”
Iuasaaki kona pikipatapiri atdo inakari. 15 Tkora
pimarore liaxitikirini. Tkorapokoritikirinokara ikara
pimarore. Ikara pimarore piito nireékitikara.
Imaroretxi ikara atoko inakari Satanasi

oerekakiti. 16 Xikoretxi auakasaaki, piteka
nireékitinani pinirekini auakasaaki, ikara atoko
inakasaaki, neenamatxinoka aua, ikini sereti
maerekati aua apaka.

17 Imaroretxi iaxiti ikari kona ikara atokoni
itxa. Iua imaroretxi imarotakari, erekarinoka
ikama. !Inirekari neenamatxi. Merepltlpamka
ixinikari apanakini kakiti nireé€kiti. Apiananiri
nireékiti ikama. Iamonikari ati. Erekarinoka
ikama atimoni. Apiarimoni isdkire atokotxikana
isdkire poidorimoni. Ikamakiti isdkire iadka itxa.
18 Kauaireri Otakikari apanakini imaneenamau-
atalgani, ininidkaraitori kakiti kamari atao inakari-
noka.

Ikorapokoriti Auakani Nireékiti |Hinirekape
1 Neenamatxi auakasaaki hitemoni,

hitxitakakasaakiua, ndpa ikara atoko inakari
potorika?  Hakixinire& ipotorika neenamatxi.
Hinire&kiti maerekati xika hineenamauata.
2 Hinireékiti kona hdpakapa, ininid hokari ati.
Iteene hinirekari ati nakiti, txamari ! hdpakapari

hinireékiti. Hitxitakakaua. Hineenamauata. Txam-
ari kona hépakapari hinire€kiti. Kona hamanaari

Teoso hinireékiti hdpakapini Tkapani. Ikara xika
kona hépakapari hinireékiti. 3 Atxiiti Teoso
hamanadkasaaki, kona hdpakapari hinirekakiti,
kotxi hamanadkasaaki, maerekati hixinikapanika.
Hinirekari haépakapiniri hamanadkiti hitenani
ikapani, hitenoka poxokoniuatini ikapani. Ikara
xika Teoso !isikai hinireé&kiti.

4 Kanokarero, kanokareri pakini atoko hitxaua.
Hite takanapari Teoso, korapokoriti auakaninoka

hitiretini Tkapani.  Hitiretinidri Tkorapokoritinoka,
iuasaaki homanatari Teoso. Hinirekinidri
Tkorapokoriti auakani nire€kiti, ininid Teoso

mokaiakari hitxaua. > Kona maxikatilka Teoso
sakire i0katsopatakori sdpiretaua ia atoko inakari:

Erekari Matamatakoti adkixinire€ auakari
nirekariiteene anirekiniri Teoso tiretiniua.
Iua ! inirekari anirekiniri ikorapokoriti

auakaninoka tiretiniua.

6 Teoso sikari iteene erekari atemoni, kotxi Teoso

sakire i0katsopatakori txari:

Teoso ! apokaerekatari kakiti iuikakaniua. !
Imoianatana ninoa. Kakiti miuikakaniua,
ikinipoko erekari isika ninoamoni.

7 Ininid hauiritariko Teoso hiauite ininiua. Iua
nireékitinoka hikamako. Kona hikamapiri Satanasi
nireékiti. Kona hikipitapiri iua sakire, ininiad eereka
iua miteka. @& Teosomoni hdpokako, ininid iua
apoka hitemoni. Maerekati kamakani hininidua,
hitakanapariko himaerekani. = Kona hduiritapiri
hiuako kaminiri maerekati. = Hitepekana, hite
sdkire ipinimoni itxa. Héakixinire Xinikakiti
ipinimoni itxa. Ininidkara hiokanatariko maerekati
héakixinire  auakari, erekarinoka kaikotini
ikapani. 9 Himatinaniuatako, hitxiapatako iteene,
maerekati hikamakiti xika. Hitakanapariko
hisiroatini hitxiapatini Tkapani. Hitakanapariko
hipoxokoniuatini himatinaniuatini kapani. Ikara
atoko hikamako, maerekati hikamakiti xika.
10 Apiananirimoni hitxariko: “Nimaerekani xika
lerekano nota. Minakati nitxaua. !Niposotari
erekari nikamini. Piamonikano,” hitxariko Teoso.
Eereka iua sikataparaxiniretai hite.

IHimisakirepiretapiri Hitari

11 Nitariakori, ! himisakirepiretakakapeua. Ati
misakirepiretinidri ati, Kkona ipaxitari Teoso
panidtakiti,. ~ Ati akiritinidri &ti: “Maerekati
kamakarii,” akiritari Teoso  panidtakiti:
“maerekati.” Ikara atoko inakasaaki, iuamoni
iuvaka sdkire apiata, ininid iua !ikamari Teoso
panidtakiti iadka. 12 Teosonokara atdo inakari
imarotakari aua. Iuanoka posotari isdpiretiniri
kakiti: “Pite kamakiti kona erekari. Pitepekana
kamakiti erekari.” Iuanoka posotari ikara atoko
ininii, kotxi iuanoka posotari kakiti maerekani
imakatxakini. = Iuanoka posotari iokanatiniri
kakiti imisiritikomoni. !Apakata ikara atoko hite
ininiri apanakini.

Katana Kamaenetakori
13 Atxiiti hite txari: “Atxiiti uatxa, atxiiti katana
asa sitatximoni. Anapariko datikanani iuadtad.
Aparikauata itomane txineiro adpakapini kapani,”

hitxama. 14 Txamari kona himarotari katana
auakari tikane. Kanatokopa itxa kakiti? Ianil atoko

itxa kakiti. Ianil apoka, eereka patimari ixipokini.
Ikara atoko kakiti auini. 15 Apiaerekata hisdkire
ia atoko hinini: “Teoso nirekinidri, nauapanika
ninakasaaki, nikamariko ikara parikatxi,” hitxako.
16 Tkara atoko himasakirauatakanid, hiuikaua, kotxi

hiuikari hikamakiti tikane. Maerekati ikara atoko
inakari. 17 Ininia erepaniko. Kakiti erekari imaro-

takani makamakanidri ikara erekari imarotakiti,
ikamari maerekati.

S

Katiiri Pirena

1 Hikenakotariko nisdkire. Ikinika Kkatiirini
kapotxinanirini hikenakotariko nisakire.

Hitxiapatako. H&kiripoatako, kotxi itori hétatsiire
apokako hitemoni. 2 Hitii paiakapeka. Kapite
nikapekari himdka. 3 Hinakiti oro kamakori,
pirata kamakori pakini oereékatapeka. Ikara
oerekari hikamakiti ! apakata.  Hitii Xipokini
atoko, hite apaka xipokako. Apiata himisiritiko.
Maxikatiika hépotiitari hitii, kotxi itixi xipokini 8ti
apokanapanoka. 4 Himarotariko ia. Kakiti hite
kikioteé parikauatakasaaki, himisirienetana ninoa.
Na atdo hiikitxitana iparikana iki. Ininid ninoa
akiritari Teoso. Iuasaaki Apiananiri kaposotiireri
kenakotari ninoa sékire. 5 Tkorapokoriti hduakasaaki,
ikinipoko aua hitemoni. Hiamotari ikinika hiito
potxitakiti. Kakiti sikari kema auite ito kienatxi,
okiko 0ti manapi paiperi inini ikapani. 6 Hite
iokanatapekari Kkakiti erekarini ipininimoni.
Hokapekana ninoa maxikatiika. Ninoani kona
naiatai hite, iuaritika hokana ninoani.

Apiananiri Kanapiriini Hidtapini

7 Nitariakori, atxiiti hitemoni ! katimari
Apiananiri kanapiriini, iuaritika hidtapariko
hipoxokoniritika, Kkotxi himarotapitikari &ti Oti
iua kanapiriini. Hixinikariko katakareri. Iua
iatapapikari itakare aneini, ikiena iposope inikini
ikapani.  Idtapari dparad Kkipini itakare aneini
ikapani. Iua imarotapitikari ikiena aneini, ininia
iatapari. 8 Iua atokokana hidtapariko Apiananiri
kanapiriini. Hitaparaxinireritika hidtapari, kotxi
Xesosi kaiamapeka ikanapiriini. 9 Nitariakori,
kona hitxitakakapeua. Hitxitakakinidua, h@pakapariko

himisiritiko. _Kakiti misiritiko mereékari
kaiamapeka apokini hitemoni.

10 Nitariakori,  hixinikariko ~Teoso  sdkire
sdpiretakani, Kkitxakapirika auakani, sdpiretari
Teoso sdkire Teoso posotiire€é. Ninoa misiritadka,

iuaritika ninoa miteenekari imakinika. Ninoa
oerekaua amiteenekiniri imakinika. 11 Ari,
aimarotari Teoso takari erekari misirikaretxi
miteene€kanimoni.  Hixinikari Xo inakori. Iua
iteene atatsiirauata, iuaritika, ! itakanapari

Teoso. Atatsiirauataka atoko, Apiananiri sikari
ikini sereti erekari iuamoni, kotxi Kkatiradkiri,
kaamonikareri itxaua iua.

12 Nitariakori, “Ari,” hinakasaaki, “Kona,”
hinakasaaki, kona maxikatiika hisdkirauatape.
Hikamariko his8piretakiti iadka.  Hikamaenetakiti
hisapiretakasaaki, kona hakiritapiri Teoso tixine
auakani udka, kona hakiritapiri itixi auakani uaka,
hisapiretakiti apanakini atdo imarotini ikapani. Na
atdo hisakire ininid, Teoso misiritapitikai.

Teoso Misdkiretiko Kakiti Ikapani

13 Hatatsiirauatakasaaki, himiséakiretariko
Teoso. Hipoxokiniuatakasaaki,  hixikarauata
Teoso T1kapani. 14 Ati amianatakasaaki,

hipikapiretanako = Kkotdkikarerini  Xesosi  sakire

auidkani  Teoso . imisdkiretinina amianatakari
ikapani. Iuasaaki itakarina iitxi iua amianatakari

nopini Apiananiri udkad. 15 Hauikinidri Teoso
posotiire  himisakiretakasaakiri ~ Teoso, iua
makananitapitikari iua amianatakari. Ininid
Apiananiri Okitikariko iua. Maerekati ikamini,
Teoso makatxakari imaerekani apaka. 16 Ininia
hikerokakiti hisdpiretakakauako.  Himisakiretariko

Teoso ati Tkapani. Ininid apanakini misakiretariko
Teoso hite Tkapani. Iua atokokana, Teoso txikitakari

hakixinire ereka inini. Atdo inakarinoka kamakari
sdkire kataparari, Teosokata isdkirauatakasaaki,

kotxi Teoso kamapitikari iua amanadkiti iadka.

17Kitxakapirika Eriasi inakori, ate atoko inakari
iua. Iua misdkiretari Teoso itapararitika dparad
makipakani ikapani. Ikara atoko inakasaaki,
dparad !ikipa ipi ati pakini anokanani, seisi kasir-
iti. 18 Tuaikana imisdkiretari Teoso 8parad iuaikana
ikipini kapani. Ininid &parad kipa. Iuaikana itixi
iriuata.

19 Nitariakori, ati takanapinidri atdo inakari
Teoso sdkire, hotakikariko iua Teosomoni ikanapiri-
ini ikapani. 20 Maerekati kamakari takanap-
inidri imaerekani, iua potdkikasaaki, ininid pite
makatxakapekari iua ipinini. Teoso makatxakari
ikinipoko maerekati ikamakiti.

